
M131: Lob Salomons

inclita lux mundi .

d dar habes in diner kiinde

erden unde lufte .

unde alle himelkrefte .

di sende mir ze munde .

daz ich etelichen . teil miieze kiinden .
di gebe vole schoene .

di dd tzte Salomoni .

di manicvalten wisheit .

iiber dich mendet diu kristenheit .
Salomon Davides sun was .

diu riche er sit nich ime besaz .
durch sines vater schulde .

gonde ime got siner hulde .

er sprach daz er gebete .

sweder sb er wolte .

richtuom oder wisheit .

durch di sine vriimicheit .

er gehoehete in s6 werde .

iiber alle di dir wéren an der erde .
der hérre sich bedahte .

ze gote er kérete .

“hérre di vile wole weist al

wie michel liut ich bewaren sol .
d mache mich s6 wise .

daz ich rihte s6 dir geliche .

wil dt mir den wistuom geben .
s6 mac ich iemer érhafte leben .
daz ist der allermeiste list .

s6 gewinne ich swaz mir liep ist .”
diu stimme sprach dannen

ze deme kiininclichen manne .
“nl di verkoren hast den richtuom .
unde griffe an den wistuom .

nd wile ich dir méren .

mit michelen éren .

ich mache dinen gewalt .

wit unde manincvalt .

daz man dinen gelichen .

ne mac vinden in allen disen richen .
Davit ein tiurer wigant .

der alle sine not tiberwant .
der begonde als6 werde
alleréreste her in erde .

gote ein hiis zimberen .

des gewan er michelen 16n .
daz volworhte sit Salomon

er zierete iz mit michelen [éren]
maniger slahte wiinnen .
deme himelischen kiininge ze minnen .
ein hérre hiez Hieronimus .
sin schrift zelet uns sus .

der hzte ein michel wunder .
zer einem buoche vunden .
Gzer Archely .

daz habent noch di Krieche .
wie in Jerusalém geschach
micheles wunderes gemach .
ein wurm wuohs dar inne .
der ertranc alle di brunne .

di dar in der burc wiren .

di zisternen wurden lzre .
des kdmen di liute .

in eine vile starke noete .
Salomon der was riche .

er tet s6 wisliche .

er hiez daz liut zuo gin

eine cisternam

viillen . metes unde wines .
des allerbezzesten lides .

do er iz allez Gz getranc .

ich weiz er in slafente bant .
daz was ein michel goteskraft
daz ime der wurm zuo sprach
der vreissame trache .

ze Salomoni sprach er .
“hérre nii verla mich .

s6 bewisen ich dich .

einer vile michelen éren .

ze dinem miinstere .

dt wiirkest in einem jire .
wil d@ mir ez gelouben .

daz di snides miniu bant .
vile maniger klafteren lanc ”
Salomon sprach d6 .

vile wislichen dar zuo .

“nii sage mir ez vile schiere .
oder ich heize dich verliesen >
der wurm sprach ime zuo .

“ein tier git in Libano .

daz heiz dt dir gewinnen

di dderen bringe .

ich sage dir rehte wie dd . [tuo]
dar iz werke eine snuor .

diu wirdet scharpf unde was .
diu snidet als ein scharsahse
(fe den marmelstein .

vile ebene muoz er enzwei .
swie so dir liep ist .”

der kiininc vrouwete sich des .
Salomon was riche

er tet s6 wisliche .

er hiez ime sniden diu bant .
unde verbdt ime diu lant .

do vuor er ze walde .

mit allen sinen holden .

er vant daz tier in Libano .

ze stete [jaget] er ez do .

do jaget er ez alle .

dri tage volle .

do er daz tier d6 gewan .

dd was er ein vro man .

er hiez ime gewinnen .

di 4deren bringen .

von diu wart daz his ze Jerusalém
geworht 4ne allez isen .

[d6] [was] daz [his] [riche]
geworht mit michelen vlize

di wende wiren marmelstein vile wiz .
daz himelize unde der esterich .
dér inne hangeten schone .

di giildinen kronen .

da was inne lux unde claritas .
suoze stanc suavitas .

daz was als6 lustsam .

s6 iz deme himelischen kiininge wole gezam .
diu lagel unde diu hantvaz

diu viole unde diu liehtvaz .

diu rouchvaz unde diu kerzestal .
daz rote golt was iz al .

daz bevalch man den éwarten .
di dar got vorhten .

di dar tages unde nahtes .
pfligen gotes ambahtes .

daz wart als6 geordenet .

als iz der wise Salomon gebot .
ein kiininginne kom sunder .

ze Salomoni durch wunder

diu brahte michelen schatz .
thymiama unde opes .

des edelen gesteines .

grozes . unde kleines .

siu was ein vrouwe vile riche

ire gebe was vile kiininclich .

diu buoch zelent uns vile gewis
in sinem hove worhte man einen tisch .
mit silberin stollen .

den tisch truogen si alle .

in allen vieren si in Gf huoben .
viire den kiininc si in truogen .
dér obe goumete er schéne .

daz holz kom von Libano .

deme der wistuom si kleine .

der verneme waz diu zale meine .
in sinem hove was vile michel zuht
di was inne alles guotes genuht .
sin richtuom ime vile wole schein
sin stuol was guot helfenbein .
wole gedrajet unde ergraben .
mit dem golde was er beslagen .
sehs gride giengen dir zuo .
zweliv gumin dieneten ime dé .
driu tlisent mangere .

di gewiste er alle mit siner lére .
sin dienest daz was veste

s6 man deme kiininge solte geben sin ezzen .
di schiizzelen unde di nepfe .

di wole gesteineten kopfe .

daz was allez giildin .

si ahten sinen hulden .

necheines dienestmannes ne wart [...] [...][...]
[..][..] dieneten gezogenliche .
als6 gebot Salomon der riche .
sin dienest daz was veste .

s6 der kiininc solte gén ze reste .
sechzic erweleter knehte .

di muosen sin gerehte .

der helede iegelich .

truoc sin swert umbe sich .

di dar in solten bewahten .

ze iegelichen nahten .

von simelicher gendzschaf .

vile michel was sin hérschaf .

d6 kom diu gotes stimme .

ze deme kiininclichen manne .

der wistuom ime zuo vl6z .

er ne wisse an der erde sinen genoz

der ime gelich ware .

in siner vrambzre .

allez an ime gezieret was .

in Hierusalem militaris potestas .

do siu ez rehte vernam .

vile harte siu sin erkom .

siu sprach “wole dich kiininc Salomon
in dineme hove ist vile schoene .

vile szlic sint diu kint .

diu dér in dineme dieneste sint .

dines wistuomes han ich ervunden .
mér danne mir ieman mohte erkiinden .
kiininc nt wis gesunde .

ich wile heim ze lande

Salomon hére .

er hiez viire tragen gebe vile mére .

des edelen gesteines .

grozes unde kleines .

mit allen éren hiez er si bewaren .

er lie si vroelichen von ime varen .

vile minnicliche siu von ime erwant .
er vrumete si iber daz mere in ire lant .
der kiininc bezeichenet den got .

der dise werelt hit gebiledet .

in des gewalt allez daz stit .

daz daz gestirne umbegit

ime dienent vile vrd .

VIIIIL . chorus der engele .

di lobent in mit aller maht .

in sineme hove ne wirdet niemer naht .
da ist inne daz éwige lieht .

des ne wirdet hine viirder zeganc niht .
diu kiininginne s6 ich iz vernemen kan .
bezeichenet ecclesiam .

diu sol wesen sin briit .

di minnet er tougen unde tberlit .

ich wane si ime gemehelet si .

in communionem domini .

diu sol ime gelichen .

in tugenden richeliche .

diu sol geberen diu kint

diu dar gote selbeme genennet sint .

di dienestman s6s6 ich iz vernemen kan

bezeichenent bischovliche man .
[si] dienent im [in] pflihte

daz liut . solten [si] berihten .

si solten léren di kristenheit .
triuwe unde warheit .

mit werken erviillen .

daz si deme liute vore zelen .

si sulen viire den vrone tisch .
gote bringen hostiam laudis .

bi Salomonis ziten .

was solich vride under den liuten .
swelich ende dir man wolte varen .

necheines urlouges wart man geware .

di hereverte wiren stille .
do dageten di helede snelle .

necheines urlouges wart man gepfaht .
man ne stillete iz allez mit siner kraft .

als iz got selbe gebot .

do richesete rex pacificus .
Salomon der was hére .

sin richtuom was vile mére .

der des himeles walte .

unde daz liut sule behalten .

der ruoche uns di genide ze gebene .
daz wir iemer ensament ime leben .
daz wir schinen in sineme hove .
mit vile micheleme lobe .

daz wir in miiezen gesehen .

in der himelischem . Jerusalém .

